
ANNOTATSIYA 

Maqolada suyuq kompozision issiqlik izolyasiyalovchi qoplamalarini issiqlik 

o’tkazuvchanlik koeffisentini aniqlashning mavjud usullarini taxlili va uni 

takomillashtirish bo’yicha olib borilgan eksperimental tadqiqotlar natijalari bayon 

qilingan. 

Tayanch so’z va iboralar: energiya samaradorli, issiqlik izolyatsiya material, 

issiqlik o’tkazuvchanlik koeffisenti.  

АННОТАЦИЯ 

В статье описаны результаты экспериментальных исследований по 

анализу и совершенствованию существующих методов определения 

теплопроводности жидких композиционных теплоизоляционных покрытий. 

ABSTRACT 

The article describes the results of experimental studies on the analysis and 

improvement of existing methods for determining the thermal conductivity of liquid 

composite heat-insulating coatings. 

KIRISH 

Energiyani tejash va energiya samaradorligini oshirish masalalari, jumladan 

binolar va inshootlarni qurish va ulardan foydalanish sohasida hozirgi kunda butun 

dunyoda dolzarb masalalardan biri hisoblanadi. Bu energiya manbalarining 

cheklanganligi, energiyaning yuqori narxi va uni ishlab chiqarish natijasida atrof-

muhitga salbiy ta’sir ko’rsatishi bilan bog’liq. 

Hozirgi vaqtda qurilish bozorida turli xil issiqlik izolyasiya materiallari taklif 

etilmoqda. Hozirda mavjud bo’lgan  ko’pikpolistirol, mineral paxtali isitgichlari 

qatoriga turli xil iqlim va qurilish sharoitlarida ishlatishga mo’ljallanilgan ko’plab 

yangi materiallar qo’shilmoqda. 

So’nggi yillarda ichi bo’sh keramika, shisha va polimer mikrosferalarga 

asoslangan issiqlik izolyasion bo’yoqlari ko’pchilikning e’tiborini tortib kelmoqda. 

Ushbu e’tibor, ishlab chiqarilayotgan mazkur bo’yoqlarni issiqlik 

o’tkazuvchanlik koeffisientini nihoyatda pastligi bilan izohlash mumkin. Masalan, 

Korund savdo markasidagi bo’yoqlarning issiqlik o’tkazuvchanlik koeffisienti 

0,001Vt/m٠0C [1], «Bronya» bo’yog’iniki-0,001Vt/m·0C ni [2] tashkil etadi. Albatta, 

bunday issiqlik o’tkazuvchanlik koeffisienti an’anaviy isitgichlarga 

(ekstrudirovkalangan qilingan ko’pik polistirol, mineral paxta va boshqalar) nisbatan 

issiqlik izolyasiyalovchi bo’yoqlarga ustunlik beradi, binobarin, ekstudirlangan 

ko’pik polistirolni issiqlik o’tkazuvchanlik koeffisienti 0,030 Vt/m٠0C ga teng. 

Shu sababli, suyuq issiqlik izolyasiyasi qoplamalarining issiqlik o’tkazuvchanlik 

koeffisientining qiymati iste’molchilarda ham, tadqiqotchilarda ham qiziqish uyg’otdi, 

natijada ushbu bo’yoqlarning issiqlik xususiyatlarini va samaradorligini aniqlash 

bilan bog’liq ko’plab tajribalar o’tkazila boshlandi. 

MUHOKAMA VA NATIJALAR 

Oddiy sharoitda havoning issiqlik o’tkazuvchanlik koeffisienti 0,026 Vt/m٠0C, 

absolyut vakuumning issiqlik o’tkazuvchanligi 0 Vt/m٠0C [3]. Havo eng yaxshi 

tabiiy issiqlik saqlovchidir [4].   

Tomsk davlat arxitektura va qurilish instituti tomonidan GOST 7076-99 [5] usul 

bo’yicha tajriba o’tkazildi. Bajarilgan ishlar natijasida ikki hil bo’yoqlarning issiqlik 

o’tkazuvchanlik koeffisienti aniqlandi - 0,086 Vt/m٠0C va 0,091 Vt/m٠0C. Ushbu 

natijalar bo’yoq ishlab chiqaruvchilari bergan ko’rsatgichlardan ancha yomon [4]. 

"Santexniki" Federal Davlat unitar korxonasi tadqiqot instituti tomonidan ishlab 

chiqilgan M-001-2003 [6] usuli bilan "Korund" bo’yog’ining issiqlik o’tkazuvchanlik 

koeffisienti TU 5760-001-83663241-2008 ga binoan aniqlandi. Ushbu usulning 

yaratilishi, shisha, ayumosilikat, perlit va shunga o’xshash mikrosferalar asosida 

olinadigan o’ta yupqa suyuq kompozision qoplamalarning issiqlik o’tkazuvchanlik 

koeffisientini stasionar va nostasionar usullar bilan aniqlash uchun mos kelmasligi 

bilan bog’liq edi [4,5].  

Volgograd  davlat  arxitektura-qurilish  universiteti  "Korund" bo’yog’ining 

issiqlik o’tkazuvchanlik koeffisientini aniqlash bilan shug’ullangan. Sinov natijalari 

asosida tuzilgan texnik xulosada, issiqlik xarakteristikalarini aniqlash usullari va 

"Korund" bo’yog’ining issiqlik o’tkazuvchanlik koeffisientining qiymati - 0,001 

Vt/m٠0C ga teng ekanligi bayon etilgan [7]. 

NIIMosstroyning, GOST 26254-84 [8] ga muvofiq issiqlik texnikasi sinovlari 

natijalariga asoslangan texnik xulosasida Korund-Fasad issiqlik izolyasiya 

qoplamasining issiqlik o’tkazuvchanlik koeffisienti qiymati 0,12 Vt/m٠0S ga teng 

ekanligini va ushbu material tashqi devorlarning issiqlik izolyasiyasi uchun yaroqsiz 

ekanligi to’g’risida xulosa berdi[9].   

Sibir davlat avtomobil-yo’l qurilishi akademiyasining o’tkazgan tadqi-qotlari 

«Korund» bo’yog’i bilan qoplangan  po’lat trubadagi issiqlikni yo’qo-lishi 

bo’yalmagan trubaga nisbatan  20-30 % kam ekanligini ko’rsatdi [10]. 

Olingan natijalar orasidagi tafovutlarni birinchi navbatda mikro-sferalar asosida 

olinadigan yangi o’ta yupqa qoplamalarni  issiqlik o’tkazuvchanlik koeffisientini 

aniqlashning me’yoriy usullari mavjud emasligi bilan izohlash mumkin. Bunday 

bo’yoqlarning barchasining strukturasi akril plenka hosil qiluvchi moddalar bilan 

o’zaro bog’langan ichi bo’sh mikrosferalarning panjaralaridan iborat. 

SHu sababli suyuq issiqlik izolyasiyasi qoplamalarining haqiqiy issiqlik 

o’tkazuvchanlik koeffisientini aniqlash hozirgi davrda dolzarb vazifalardan biridir. 

Farg’ona politexnika institutining “Yoshlar innavasion texnologiyalar 

markazida” o’ta yupqa issiqlik izolyasiyasi qoplamalarning issiqlik o’tkazuvchanlik 

koeffisientini aniqlash usulini takomillashtirish borasida tadqiqot ishlari olib 

borilmoqda. 

Usulni yaratishda  xozirgi paytda mavjud bo’lgan usullarni  tahlil qilish asosida, 

suyuq issiqlik izolyasiyasi qoplamalarining issiqlik o’tkazuvchanlik koeffisienti 

aniqlashning standart usulidan [5] foydalangan holda issiqlik o’lchagichni issiqlik 

o’tkazuvchanlik koeffisienti aniq bo’lgan material qatlami bilan almashtirish ko’zda 

tutildi. Bunday almashtirish issiqlik jarayonlarini tadqiq qilish nazariyasiga zid 

kelmaydi [11]. 

 

 
1-rasm.Suyuq  issiqlik izolyasiyasi qoplamasini issiqlik o’tkazuvchanlik 

koeffisientini aniqlash uskunasining sxemasi. 

1-stasionar issiqlik oqimi manbayi; 2-qalinligi va issiqlik o’tkazuvchanlik 

koeffisienti aniq material qatlami (orgsteklo 𝛿=3,2 mm, λ=0,19 Vt/(m·°S); 3-issiqlik 

izolyasiyasi qoplamasi qatlami; 4-issiqlik izolyatori (penoplast); 5-“sovutgich” (suv 

to’ldirilgan sig’im); 6- qalinligi  σ = 0,2 mm. simdan tayyorlangan «xromel kopel» 

termoparalari; 7-kommutator; 8-termoparalar ko’rsatgichlarini o’lchov uskunasi  

 

Issiqlik izolyasiyasi qoplamasini issiqlik o’tkazuvchanlik koeffisientini aniqlash 

tartibi: 

Suyuq  issiqlik izolyasiyasi qoplamasini issiqlik o’tkazuvchanlik koeffi-sienti 

quyidagi formula bo’yicha hisoblandi:  

 

λ =  

 

   Bu erda du – namunani sinash vaqtidagi qalinligi, m;  

                ΔTu – sinalayotgan namunani sirtlaridagi haroratlar farqi, 0C;  

                qu - sinalayotgan namunadan o’tayotgan stasionar issiqlik oqimini 

zichligi, Vt/m2; 

                RL - sinalayotgan namuna (bo’yoq) surkalgan mis plastinkani termik 

qarshiligi, (m2٠0C)/Vt 

   Namunadan o’tayotgan stasionar issiqlik oqimini zichligi qu, quyidagi 

formuladan topiladi: 

qu =  , Vt/m2  

bu erda λ va  𝛿 – orgstekloni issiqlik o’tkazuvchanlik koeffisienti va qalinligi 

             t1, t2 – mos ravishda “issiqlik manbayi – orgsteklo qatlami” va 

“orgsteklo qatlami  –  sinalayotgan namuna” chegaralaridagi harorat. 

      Qalinligi 𝛿 = 0,5mm. bo’lgan mis plastinkani  issiqlik o’tkazuvchanligi λ = 

384 Vt/(m٠0C)ga teng. 

         Tadqiqot davomida uskuna ko’rsatkichlarini barqarorlashtirish uchun 

uning barcha qismlarini "qizitib olish" va issiqlik oqimining uzatilishini stasionar 

holga keltirish uchun, uchala termopara datchiklari ko’rsatgichlarini 0,5 soat 

davomida 5 minut oralig’ida o’lchab ko’rildi. 2-rasmda  berilgan grafikdan uskuna 

ko’rsatgichlari 15 minutdan so’ng stasionar holga kelganligini ko’rish mumkin. 

      Termopara datchiklarining individual xatosini hisoblash uchun, tajribalar 

boshlanishidan avval, eritilgan muz bilan to’ldirilgan Dyuar idishiga botirilgan har bir 

datchikning harorat o’lchandi va haroratning 0°C dan og’ishi tajribalar davomida 

hisobga olindi. 

      Issiqlik izolyasiyalovchi bo’yoqning issiqlik o’tkazuvchanligini o’lchash 

uskunasining ishonchliligini aniqlash uchun dastlab tekshirish ishlari olib borildi. 

      Qurilmadagi 3-qatlam o’rniga (1-rasm) o’lchamlari, qalinligi va issiqlik 

o’tkazuvchanligi bo’yicha 2 - qatlamdagi plastinkaga o’xshash orgsteklo plitasi 

joylashtirildi va uning issiqlik  

 

 
Vaqt, minut 

2-rasm. Uskunani uchala termoparalari datchiklarini ko’rsagichlari 

 

o’tkazuvchanligi o’lchandi. O’lchov natijalari sinalgan orgsteklo plitasining 

issiqlik o’tkazuvchanligi λ=0,186 Vt/(m٠°C)ga teng ekanligini ko’rsatdi. U holda 

issiqlik o’tkazuvchanlikni aniqlash usulini xatoligi:   

Δ =  ga teng ekanligi va bu xatolik GOST [5] da berilgan  

xatolikdan  (± 3%) ko’p emasligidan dalolat beradi hamda, tanlangan tadqiqot 

sxemasining to’g’riligini ko’rsatadi. 

